
Uvod


Igra je najvažniji dio života djece, kao i temelj dječijeg razvoja, njegovih tjelesnih, intelektualnih i socio-ekonomskih sposobnosti. Dijete se razvija u igri i stiče prve pojmove o sebi i svojoj okolini.

Igra je neprestana i kompleksna aktivnost djeteta predškolske dobi. Ona je osnovni oblik dječijeg života. Sretno djetinjstvo ne može se ni zamisliti bez svakodnevne igre i druženje s vršnjacima. Kroz igru dijete riješava neki zadatak i ono pojam igre ne shvata u onakvom značenju kakvo mi dajemo. Igru je teško definisati s obzirom na to da je to dinamička aktivnost u kojoj dominira niz predradnji, a koje su ujedno i uslov za izvođenje aktivnosti. Igra kao multifunkcionalna aktivnost stvara napetost, uzbuđenje i ostvaruje se u specifičnim verbalnim i neverbalnim komunikacijama (signali, dogovori, pravila, poruke i zahtjevi).

Igra je motivisana iznutra, pa je zato uvijek slobodna, otvorena i vrijedna za djecu. 
Djeca veći dio vremena provode u igri. Međutim, igra je mnogo više nego način provođenja vremena. Svrha igre je učenje, trošenje viška energije. Za dijete je ona podsticaj njegovog razvoja, mjerilo njegove inteligencije. Igrajući se dijete stiče znanja i uči ponašanja. Dijete će u igri svemu dati odgovarajući smisao. Riječi i predmeti dobivaju nova značenja i funkcije. Kroz igru dijete bolje upoznaje sebe, životnu okolinu, te svojim djelovanjem uljepšava, okolinu u kojoj se nalazi. Iako izaziva svojevrstan napor praćena je zadovoljstvom, veseljem, dinamikom, a stiču se i određena znanja i vještine. Putem igre dijete poštuje, slijedi ili stvara određena pravila, radi ono što želi, vlada situacijom, može biti šta god želi, „prerađuje" i lijepe i ružne doživljaje i priprema se za budućnost. S dobi djece mijenja se spoznajna i društvena složenost igre. Nezadovoljavanje potrebe za igrom djeluje na psihički, emocionalni i socijalni razvoj djeteta.











Značaj igre


Predškolsko doba je doba snažnog učenja. Da bi dijete razvilo puni potencijal važna je raznolikost iskustva i kvaliteta okruženja. Osnovna područja koja su obuhvaćena igrom odnose se na razvoj kognitivnih, motoričkih, socijalnih, govornih funkcija, kao i na razvoj samopouzdanja
· .Kognitivni razvoj uključuje; spoznavanje i učenje na doživljajima djece.

· Motorički razvoj uključuje; koordinaciju tjelesnih pokreta, razvoj fine i grube motorike.


· Socijalni razvoj uključuje; razvoj odnosa u obitelji - u početku s majkom, a kasnije s oba roditelja, te s braćom i sestrama,nanama i didama.

· Govorni razvoj uključuje; priliku da dijete sluša, čita, piše, izloženost jeziku visoke kvalitete, vokalizaciju.

· Razvoj samopouzdanja uključuje rješavanje određenog problema vlastitom aktivnošću i istraživanjem.


Igra i stvaralaštvo funkcioniše opuštajuće, kao nešto zabavno. Nešto što radimo svojevoljno, gdje pronalazimo sami sebe i osjećamo harmoniju. Pri tome razvijamo maštu i saznanje o samom sebi. Kada se dijete igra ono mijenja svoju stvarnost. Nažalost snaga igre i mašte polako nestaje na putu odrastanja. 
Njemački filozof Friedrich Schiller kaže da se u igri ujedinjuju ljudski razum i osjećaji i da je čovjek slobodan kada se igra. 
Britanski pedijatar i psihoanalitičar Donald Winnicott smatra da igra nije samo povezana sa djetinjstvom. On govori o trećoj sobi, sobi mašte i fantazije, koju dijete gradi u igri. U toj sobi sve se može desiti i promijeniti. Kada se djeca igraju igara uloge, npr. prodavača, doktora, oni koriste svoju sobu mašte da bi promjenili stvarnost. Ako kao dijete imamo mogućnosti da razvijemo našu maštu, možemo to nositi sa sobom kroz čitav život. Ali, kao odrasli zaboravimo često put do ove sobe. Treća soba može nam kao odraslima pomoći da se suočimo sa svojim osjećanjima i zavirimo duboko u sebe.
Dječiji svijet mašte obično ruše odrasli. Odrasli zahtjevaju da se igra prekine kada je vrijeme ručka ili spavanja. Djeca se sve više primoravaju da se uklope zahtjevima odraslih. Možda zbog toga igra i mašta izgube svoju snagu za nas kad odrastemo. 
Djeca koja često budu prekidana u igri od neosjetljivih ljudi mogu čak imati poteškoća u uključivanju u igru. 
Istraživač igre Birgitta Knutsdotter Olofsson piše u svojoj knjizi „Mali majstori“ o jednom vrtiću, gdje se dozvoljava igra od jutra do naveče i gdje su odgajatelji takođe u dječijoj igri. Dnevne rutine su takve, da djeca ne trebaju pospremiti mjesto igranja sve dok to sami ne požele. Oni ručak ili spavanje ubace u samu situaciju igre. 

Igra ima izlječujuću moć kod djece. Može da pomogne u mnogim strahovima koja djeca imaju. Igra se koristi u mnogim zemljama kao metoda liječenja.


Razvoj djece

Za najmlađu djecu igra znači osjećati se sigurnim uz svoje roditelje. Najvažniji podsticaj tokom prvih sedmica djetetovog života dolazi putem dodira sa roditeljima, gdje je sam proces hranjenja dobra prilika za bliskost. Znamo da malo dijete treba puno sna i mira, međutim kratke pjesmice koje možemo pjevušiti svojoj djeci mogu biti dobar stimulans za razvoj dječijeg mozga, a time i govora. Međutim mnogi roditelji su na početku pod velikim stresom, jednostavno nemaju vremena za tu prvu igru i socijalizaciju sa svojim djetetom i obično misle da djetetu treba puno više od onoga što oni mogu pružiti. To nije tačno, jer dijete sav pozitivan stimulans može dobiti kod kuće.

Tokom dječije prve godine, ona se razvijaju kroz pokrete puzanja, hodanja i jednostavno kretanja. Sa djetetom se u tom dobu ne treba igrati cijelo vrijeme, ponekad je dovoljno da dijete samo testa svoje mogućnosti pokreta, npr. dok leži na dekici na podu.Roditeljska pažnja pruža djeci sigurnost, tako da pričanjem i pjevanjem djetetu iako radimo nešto drugo utičemo na razvoj djeteta. Kada je dijete staro oko 6-7 mjeseci počinje igra skrivanja iza nečega i ponovnog pojavljivanja ispred djeteta i onda ponovo isto.Može zvučati pomalo smiješno, međutim ova igra je veoma važna da bi djeca razvila igru sa drugom djecom kada budu starija. Radi se o osjećaju sigurnosti i razumjevanju onoga što se ne vidi. Dijete od 1 godine ne vidi razliku između igre i učenja pri tome, za njih je to sve isto. Dijete  se u toj dobi u društvu druge djece igra više pored njih nego sa njima.

Dvogodišnjak je razuman i detaljan u igri, i počinje sa igrama pretvaranja. Igra postaje dobar alat dječijeg obrađivanja raznih situacija i doživljaja.

Od treće do šeste godine dešava se puno toga. Igre uloga se nastavljaju, a djeca postaju svjesna razlika između djevojčica i dječaka i igre se polako počinju dijeliti, odnosno uloge u igri. Za roditelje je dobro da i dalje ostanu dio dječije igra. Djeci treba pomoći sa igrom, ali ne tako da odrasli vode igru umjesto njih. Dječija fizička sposobnost igranja se razvija mnogo u ovim godinama, kroz penjanje i ljuljanje, ali i kroz rad sa papirom i olovkom. 

Predškolska dob djeteta je skroz ispunjena igrom. Ona je prva i najbolja dob za rano otkrivanje i podsticanje dječije spontane igre i stvaralaštva. Odrastanjem ona gubi vodeću ulogu i postupno u školskoj dobi prevladavaju učenje i rad. Djetetu ne smijemo samo opisivati predmete i pojave u okolini da bi uočilo njihova svojstva, različitosti i primjenu. Ono ih treba osjetiti, opipati, isprobati, mirisati, rastaviti i sastaviti, jer samo tako može zadovoljiti svoju radoznalost. Istovremeno ga takvi doživljaji potiču na razmišljanje i zaključivanje i temelj su intelektualnog razvoja.
Veza između igre i učenja itekako postoji. Ono što je najbolje u svemu tome jeste da djeca uživaju u tom procesu, ne osjećaju nikakav pritisak niti opterećenje kao kada se samo uči.

• Igra hrani i njeguje djtetovu kreativnost i sposobnost rješavanja problema.
[bookmark: _GoBack] • Igra je dobra za zdravlje. Izgrađuje djetetovu snagu i koordinaciju. Korisna je i za razvoj djetetog emocionalnog zdravlja.
.• Igra stimuliše zdrav razvoj dječijeg mozga.
 • Kroz igru djeca stiču znanja i sposobnosti koja im pomažu kod razvoja samopouzdanja.
 • Igra omogućuje da roditelji uče djecu pravilnom ponašanju, odnosu prema drugima i društvenim pravilima zajednice.
 • Igrajući se, djeca uče osnovna društvena pravila – kako dijeliti i sarađivati.
 • Igra djeci pomaže pronaći prijatelje među svojim vršnjacima. Mogućnost ostvarivanja dobrih međuljudskih odnosa koju djeca nauče u ranom djetinjstvu pratit će ih čitav život.
 • Igra stvara prirodne uslove da djeca nauče kako poštovati samog sebe i druge.

 



Zaključak

Koliko je igra važna u procesu učenja i razvoja, govori sve veče pridavanje pažnje  istraživanju same igre. Novija istražiavanja govore kako djeca mnogo toga mogu naučiti iz svoje neposredne okoline. U Švedskoj se već dugo vremena u vrtićima sprovodi vanjska pedagogija, gdje djeca uče jezik, matematiku, moju okolinu i ostale predmete dok se igraju napolju. Djeca ne razumiju apstraktne pojmove, ali u prirodi možemo naći objašnjenja za razne moguće pojave. Dok se igraju sa jesenjim lišćem uče o jeseni kao godišnjem dobu, raznim oblicima vezane za matematiku ,uče o bojama, možda usput pjevaju pjesmicu o jeseni i pri tome razgovaraju treniraju govor, a kretanjem i kupljenjem lišća treniraju grubu motoriku.


U svakom slučaju učenje iz neposredne okoline, gdje dijete može vidjeti, čuti, pomirisati, okusiti i dodirnuti izvore znanja i na taj način nesto naučiti otvara mnogo novih mogućnosti ne samo za dijete, nego i za odgajatelje. Veoma je važno da sami pedagozi, odnosno oni koji rade sa djecom posjeduju dobro znanje i da su kompetentni za taj posao.

